
Alþingi ályktar að fela ríkisstjórninni að undirbúa þá skipulagsbreytingu á
stjórn íslenzkrar landhelgisgæzlu, að sett verði á stofn sérstök stofnun, sem hafi
með höndum stjórn allra eftirlits- og björgunarskipa ríkisins.

Jafnframt verði athugað. ii hvern hátt verði bezt samrýmt allt björgunar- og
eftirlitsstarf við strendur landsins.

Greinargerð.
Þegar fullveldi Íslands var viðurkennt árið 1918, var einn liður dansk-Íslenzku

sambandslaganna um gæzlu íslenzkrar landhelgi. Sagði þar svo í 3. kafla, 8. grein:
"Danmörk hefur á hendi gæzlu fiskiveiða Í ísleJlzkri landhelgi undir dönskum fána,
þar til Ísland kynni að ákveða að taka hana í sínar hendur, að öllu eða nokkru leyti,
á sinn kostnað."

Enda þótt það væri metriaðarmál okkar Íslendinga, að slík gæzla á eigin skipum
og undir eigin fána gæti hafizt sem fyrst, þá var það þó fyrst og fremst brýn nauð-
syn aukinnar og meiri gæzlu, sem hratt málinu í framkvæmd.

Þróunarsaga íslenzku landhelgisgæzlunnar mun þingi og þjóð í svo fersku
minni, að óþarfi er að rekja hana hér. Hún hefur vaxið frá lítilli byrjun sam-
hliða gæzlu sambandsþjóðarinnar til umsvifamikils starfs, er við einir berum af
allan vanda og virðing, þVÍ að nú eru þessi mál algerlega í okkar höndum, og mun
svo verða framvegis.

Af þessum ástæðum er einmitt nú it þessum tímamótum rétt að gera sér ljóst,
hve mikilvæg þessi starfsemi er fyrir land og þjóð og hve þýðingarmikið það er,
að hún sé vel skipulögð og starfrækt. 1 fyrsta lagi er löggæzla varðskipanna á haf-
inu umhverfis ísland, bæði innan og e. t. v. líka utan íslenzkrar landhelgi, þess
eðlis, að óhjákvæmilegt er, að hún snerti á ýmsan hátt þær erlendar þjóðir, er
stunda fiskveiðar hér við land, og þær því hafi nánar gætur á framkvæmd og skipu-
lagningu okkar á þessari gæzlu. Lélega skipulögð og rekin landhelgisgæzla gæti því
orðið þjóðinni til hins mesta tjóns og álitshnekkis út á við. í öðru lagi er svo ýmis
hjálparstarfsemi varðskipa? svo sem björgun, bátagæzla, ýmiss konar flutningar
o. fl., orðin svo nauðsynleg daglegu lífi þjóðarinnar, að við getum ekki án hennar
verið. Í þriðja lagi er ýmis vísindastarfsemi, eins og hafrannsóknir, djúpmælingar
og fiskirannsóknir, sem allt er starfsemi, er við sem sjálfstæð þjóð eigum að setja
heiður okkar í að framkvæma eftir beztu getu. Varðskipin hafa iðulega tækifæri til
þess að framkvæma slíkar rannsóknir án mikils aukakostnaðar, og virðist þVÍ sjálf-
sagt, að þau séu einnig notuð í þeim tilgangi. Að þessu öllu athuguðu og þegar þess
líka er gætt, að hér er um rekstur a. m. k, 4-5 skipa að ræða með árlegum kostnaði
um eða yfir 1 millj. króna, þá er það augljóst, að hér er um svo umfangsmikla
starfsemi að ræða, að eðlilegt væri, að sérstök stofnun gæti óskipt gefið sig að fram-
kvæmd þessara mála, Í stað þess að þau eru nú falin stofnun, sem fyrst og fremst
hefur önnur og óskyld störf með höndum. Kostnaðaraukinn ætti ekki að verða mikill
að slíkri skipulagsbreytingu á stjórn landhelgisgæzlu og björgunarstarfs við strendur
landsins. Og jafnvel þótt kostnaður yrði eitthvað meiri, væri fráleitt að láta málið
stranda á þvi. Hér er um eitt stærsta fullveldismál þjóðarinnar að ræða. Löggæzl-
unni á hafinu verður að vera stjórnað með eins öruggum hætti og unnt er. Þetta
starf, landhelgisgæzluna, verður að sameina sem bezt öllu björgunar- og eftirlits-
starfi við strendur landsins, sem með ári hverju og auknum og réttmætum kröfum
sjófarenda til öryggis verður æ víðtækara.


